THIRRJE PUBLIKE për angazhimin e vullnetarëve në Ministrinë për Transformim Digjital 

18.07.2025 (e premte)

Bazuar në nenet 4 dhe 6 të Ligjit për Vullnetarizëm (“Gazeta Zyrtare e Republikës së Maqedonisë” nr. 85/07, 161/08, 147/15 dhe “Gazeta Zyrtare e Republikës së Maqedonisë së Veriut” nr. 124/19, 103/21 dhe 132/25), Ministria për Transformim Digjital shpall: 

THIRRJE PUBLIKE
për angazhimin e vullnetarëve në Ministrinë për Transformim Digjital
 
Me qëllim që puna e administratës shtetërore të jetë më afër të rinjve, përkatësisht studentëve që ende nuk kanë diplomuar në fakultetin përkatës në të cilin studiojnë, si dhe për t'u ofruar të diplomuarve mundësinë për të fituar përvojë praktike, Ministria e Transformimit Digjital fton të gjithë kandidatët e interesuar të aplikojnë në thirrjen publike për punësimin e personave për të kryer punë vullnetare në Ministrinë e Transformimit Digjital, përkatësisht 10 (dhjetë) vullnetarë nga: 
1. Shkencat matematiko-natyrore, shkencat informatike, inxhinieri elektrike dhe elektroteknikë, telekomunikacion 

2. Psikologji dhe shkenca kognitive, si dhe edukim dhe arsim

Në thirrjen publike mund të aplikojnë personat që i plotësojnë kushtet e përgjithshme dhe të veçanta, shtetas të Republikës së Maqedonisë së Veriut.
Kushtet/kualifikimet e përgjithshme për kandidatët janë:

· të jenë studentë (të rregullt ose me korrespondencë) ose të diplomuar në një drejtim përkatës studimi;
· të kenë aftësi për komunikim të suksesshëm;
· aftësi për shprehje të mirë me shkrim dhe hulumtim;
· të kenë iniciativë, aftësi analitike dhe interaktive.

Kushtet/kualifikimet specifike për kandidatët:

· njohuri bazë të gjuhës angleze

Aplikimi bëhet përmes portalit kombëtar për Shërbime Elektronike.

Afati për dorëzimin e dokumenteve është 14 (katërmbëdhjetë) ditë pune, duke filluar nga dita e publikimit të thirrjes publike në faqen zyrtare të Ministrisë për Transformim Digjital.  

Të gjithë kandidatët e interesuar, përveç aplikimit, duhet të dorëzojnë edhe: 

- një biografi të shkurtër (me të dhënat e kontaktit: adresë, numër telefoni dhe email);
- dëshmi që janë studentë të rregullt apo me korrespondencë, ose dëshmi për përfundimin e arsimit nga programi përkatës studimor.

Pas përfundimit të afatit për aplikim, të gjithë kandidatët që kanë dorëzuar dokumentacion të rregullt do të ftohen shtesë për intervistë në hapësirat e Ministrisë për Transformim Digjital.

Përzgjedhja e kandidatëve do të bëhet nga një Komision profesional i formuar nga ministri për Transformim Digjital, bazuar në kriteret në vijim:

- deri në 10 pikë për suksesin e arritur në arsimim;  
- deri në 10 pikë për njohuri të përgjithshme në lidhje me Ministrinë për Transformim Digjital.

Pas përfundimit të procesit të përzgjedhjes dhe renditjes së kandidatëve, kandidatët më të suksesshëm do të ftohen të fillojnë punën vullnetare, e cila do të zgjasë maksimum 3 muaj.

Palët do të rregullojnë të drejtat dhe detyrimet e tyre të ndërsjella me një Marrëveshje për Punë Vullnetare.

Pas përfundimit të periudhës së vullnetarizmit, Ministria për Transformim Digjital nuk merr asnjë detyrim për punësimin e vullnetarëve.

	Aplikacioni me dokumentacionin e nevojshëm duhet të ngarkohet në formë elektronike përmes portalit kombëtar për Shërbime Elektronike, në adresën: https://uslugi.gov.mk, të Ministrisë për Transformim Digjital.

Kontakt: 
Telefon 02 3200 999
E-mail adresa: covecki_resursi@mdt.gov.mk

Aplikimet e vonuara dhe të paplota nuk do të merren në konsideratë.
